
лай) палівай кафлю. У 19 —  пач. 20 ст. 
паШырана аднатонная, пакрытая ка- 
рычневай або белай палівай кафля, 
гладкая і з рэльефным малюнкам, у 
СТЫЛІ мадэрн. “  Я.М.Сахута.

МІРСКАЯ КЕРАМІКА, традыцыйныя 
ганчарныя вырабы 15—20 ст. з г.п. Мір 
Карэліцкага р-на Гродзенскай вобл. Як 
цэнтр ганчарнага рамяства Мір вядомы 
з 15 ст. Выраблялі на ганчарным крузе 
гаршковую кафлю, якая ў канцы 15 ст. 
трансфармавалася ў місачную (гл. Мір- 
ская кафля). Адначасова развівалася 
вытв-сць быт. керамічнага посуду з ан- 
гобнай размалёўкай і штампаваным ар- 
наментам (з 17 ст. існаваў ганчарны

MIPCK1 Міхаіл Шлёмавіч (н. 11.5.1911, 
Мінск —  9.11.1989), бел. трэнер па грэ- 
ка-рымскай барацьбе. Засл. майстар 
спорту СССР (1948). Засл. трэнер 
СССР (1957). Скончыў Бел. ін-т фіз. 
культуры (1955). У 1967—74 старшы 
трэнер Рэсп. школы вышэйшага спарт. 
майстэрства. Сярод выхаванцаў К.Кара- 
ваеў, чэмпіёны СССР С.Залускі, І.Кор- 
шунаў, У.Сусіч, М.Чучалаў. Пад яго кі- 
раўнідтвам каманда Беларусі стала чэм- 
піёнам СССР (1960).

МІРСКІ БОЙ 1812. Адбыўся 9— 10 ліп. 
каля мяст. Мір (цяпер г.п. Мір Гро
дзенскай вобл.) паміж рас. казацкім 
корпусам ген. МЛ.Платова і дывізіяй

Мірская кераміка.

цэх). Асабліва пашырылася ганчарства ў 
канцы 19 —  1-й пал. 20 ст. Тут выраб- 
лялі чарнаглянцавы, гартаваны (рабы, 
абварны), светлагліняны паліваны по
суд (гаршкі, глякі, збанкі, міскі, слоікі, 
цёрлы, спарышы, бабачнікі), утылітар- 
на-маст. вырабы (вазы, вазоны, попель- 
ніцы, упрыгожаныя лепкай, фігурныя 
пасудзіны ў выглядзе львоў, мядзведзяў, 
бараноў), дзіцячыя цацкі. Посуд вызна-
чаецца простымі выразнымі формамі, 
падкрэсленымі палівай зялёнага ці ка- 
рычневага колераў, гладкімі і хвалісты- 
мі паяскамі белага ангобу на гшечуках. 
Чарнаглянцавыя вырабы аздаблялі дэ- 
корам у выглядзе рамбічнай сеткі. 3 
1980-х г. промысел не існуе. Я.М.Сахута.

МІРСКАЯ ТРбіЦКАЯ ЦАРКВА пом
нік архітэктуры 16— 19 ст. ў г.п. Мір 
Карэліцкага р-ца Гродзенскай вобл. 
Пабудавана паміж 1533— 50 як  царква 
базыльянскага манастыра. Пасля пажа- 
ру 1865 перабудавана ў рэтраспектыўна- 
рус. стылі. Мураваны 5-купальны храм 
падоўжна-восевай кампазіцыі ўключае 
амаль квадратны ў плане асн. аб’ём, 
паўкруглую апсіду з рызніцай і прама- 
вугольны бабінец, да якога ў 1780-я г. 
прыбудавана 3-ярусная вежа-званіца 
(васьмярык на 2 чацверыках) з мурава- 
ным 1-м, драўлянымі 2-м і 3-м ярусамі, 
завершаная 8-гранным шатровым дахам 
з галоўкай на глухім барабане. Да пабу- 
доў 1870-х г. адносяцца 5 несапраўдных 
купалоў над асн. аб’ёмам. Асн. аб’ём 
накрыты 4-схільным дахам.

В.М. Чарнатаў.

польскіх уланаў ген. А.Ражнецкага са 
складу напалеонаўскіх войск у час вай- 
ны 1812. Адступаючы з Ваўкавыска на 
Нясвіж, камандуючы 2-й Зах. арміі ген. 
ПЛ.Баграціён загадаў Платаву затры- 
маць ворага на 2 дні каля Міра. У склад 
рас. корпуса ўваходзілі 3 казадкія бры- 
гады (5 тыс. чал.). Дывізія ген. Ражнец- 
кага налічвала 6 палкоў. За 3 вярсты ад 
Міра па дарозе на Карэлічы была пад- 
рыхтавана засада, з Міра іх павінен быў 
падтрымадь полк Сысоева. 9 ліп. 3 пал- 
кі польскай дывізіі пад камандаваннем 
ген. К.Турно пачалі атаку на Мір, але 
былі контратакаваны казакамі з засады, 
якіх падтрымалі інш. палкі корпуса 
Платава. У ноч на 10 ліп. да Платава 
падышоў атрад І.В.Васільчыкава (16 эс-

Мірская Троіцкая царква.

кадронаў). Платаў пакінуў у Міры 3 ка- 
зацкія палкі, а з астатнімі пачаў адступ- 
ленне на Нясвіж. Ранідай 10 ліп. дыві- 
зія Ражнецкага размясцілася каля Міра 
і пачала дзеянні супраць часцей Васіль- 
чыкава. Спачатку праціўнік пацясніў 
рускіх, але з падыходам брыгады 
Д.Е.Куцейнікава палякі адступілі да Мі- 
ра, дзе іх чакала дапамога ў складзе 
коннай брыгады ген. Т.Тышкевіча і ар- 
тыл. брыгады. Пасля бою корпус ген. 
Платава адьішоў да Нясвіжа і 12 ліп. да- 
лучыўся да гал. сіл 2-й Зах. арміі. М.б. 
даў магчымасцъ 2-й Зах.- арміі адарвац- 
ца ад праследавання і праз Слуцк і Баб- 
руйск рушыць на злучэнне з 1-й Зах. 
арміяй. Ш.І.Бекцінееў.

MfPCKI БОЙ 1944, бой партыз. брыга
ды імя Жукава і «Камсамолец» па раз
громе ням.-фаш. гарнізона ў г.п. Мір 22 
сак. ў Вял. Айч. вайну. План ліквідацыі 
гарнізона, які налічваў 150 гітлераўцаў, 
распрацаваны камандаваннем брыгады 
імя Жукава. Кіраваў боем УЗ.Царук. 
Выведаўшы пароль аховы гарнізона, 
партызаны ў ноч на 22 сак. праніклі ў 
цэнтр пасёлка, блакіравалі казарму, 
разграмілі ўсе ўстановы гарнізона. Бай- 
цы атрадаў імя Суворава і імя Ракасоў- 
скага, якія знаходзіліся ў засадах, зні- 
шчылі каля 2 км лініі тэлегр.-тэлеф. су- 
вязь На досвітку партызаны пакінулі 
пасёлак. М.Ф.Шумейка.

МІРСКІ ЗАМАК, гл. ў арт. Мірскі зам- 
кава-паркавы комплекс.

МІРСКІ ЗАМКАВА-ПАРКАВЫ К бМ - 
ПЛЕКС, помнік архітэктуры 16 —  пач. 
20 ст. ў г.п. Мір Карэліцкага р-на Гро
дзенскай вобл. Пабудаваны ў пач. 16 ст. 
магнатам Ю.І.Іллінічам. 3 1568 належаў 
кн. Радзівілам, у 19 ст. Вітгенштэйнам і 
Святаполк-Мірскім. Уключае замак, 
палац (захаваўся часткова), парк, кагші- 
цу-пахавальню (гл. Мірская капліца). 
3 а м а к напачатку быў мураванай 
(цэгла і бутавы камень) крэпасцю (з 
унутр. дваром, блізкім у плане да квад
рата), абнесенай з зах. і паўн. бакоў 
абарончымі сценамі (выш. з падмуркам 
каля 13 м, таўшчыня ўнізе 3 м) з
5-яруснымі вежамі па вутлах. Пасярэ- 
дзіне зах. сцяны знаходзілася пятая,
6-ярусная вежа-брама, якая мела герсу і 
пад’ёмны мост. Вежы (выш. 25— 27 м) 
накрыты шатрамі, прарэзаны байнідамі 
і амбразурамі для вядзення агню з руч
ной агнястрэльнай зброі і гармат. Паўд. 
і паўн.-зах. вежы завяршаліся машыку- 
лямі для кідання камянёў і ліддя вару. 
Ніжнія ярусы вежаў маюць мураваныя 
скляпенні, верхнія перакрываліся па- 
мостамі на драўляных бэльках. Замак 
абкружаны землянымі валамі выш. каля 
10 м і ровам з вадой. Дэкар. вырашэнне 
заснавана на кантрасце чырвонай цэглы 
і ружовай атынкоўкі. Вонкавыя сцены 
арнаментаваны парэбрыкамі, гіркамі, 
нішамі, паяскамі, паўкалонкамі. Архі- 
тэкгура замка мае рысы позняй готыкі і

рэнесансу. У 1580—90-я г. перабудава- 
ны пад княжацкую загарадную рэзідэн- 
цыю (будаўнік М.Збароўскі). Да паўд. і 
ўсх. сцен прыбудаваны 3-павярховы па
лац. Вежы прыстасаваны пад жыллё, 
уздоўж зах. і паўд. сцен замка пастаўле- 
ны гасп. пабудовы (кухня, стайня). У 
сутарэннях палаца і на 1-м паверсе раз- 
мяшчаліся гасп. памяшканні, на 2-м — 
службовыя, на 3-м —  княжацкія пакоі. 
Усяго ў палацы больш за 40 пакояў, аз- 
добленых лепкай, мармурам, шпалера- 
мі. Сістэма ацяплення складалася з 
прыгожых кафляных печаў і камінаў, 
дымаходы праходзілі ў мураваных сце
нах. Сцены і вежы звонку атынкава- 
ныя. Аконныя праёмы, дзверы, ганкі 
ўпрыгожаны разнымі дэталямі з вапня- 
ку. У вежы-браме быў гадзіннік са зва- 
намі, у т.л. ажурнымі; перад уваходам 
пабудавана дадатковае паўкруглае ўма- 
цаванне (барбакан) з асобнай брамай і 
рэнесансавым разным парталам. Замак 
быў адм. цэнтрам Мірскага графства, 
тут знаходзіліся канцылярыя і астрог. 
На працягу існавання замак неаднойчы 
быў аб’ектам аблог і штурмаў. Пашко- 
джаны ў 1655 і 1706. Адноўлены ў пач. 
18 ст. Замак моцна пашкоджаны ў 1794. 
У канцы 18 ст. заняпаў. У 1812 пад сце
нам! замка адбыўся бой паміж франц. 
кавалерыяй маршала Л.Н.Даву і ар’ер- 
гардам 2-й рус. арміі —  казацкай кон- 
ніцай М.І.Платава. Была ўзарвана 
паўн.-ўсх. вежа, палац разрабаваны, 
разбураны і спалены. У 1870-я г. праве- 
дзены першыя работы па захаванні зам
ка як помніка старажытнасці. У 1920— 
30-я г. часткова адноўлены М.Свята- 
полк-Мірскім. У Вял. Айч. вайну ў зам
ку размяшчалася яўр. гета. 3 1969 пра- 
водзіліся частковая кансервацыя і на- 
вук. даследаванні (праект рэстаўрацыі 
1982, арх. В.Атас, С.Верамейчык, 
В.Калнін, навук. супрацоўнікі А.Трусаў, 
Л.Трэпет)и Археал. даследаванні на тэр. 
замка праводзілі Ю.Ядкоўскі (1912), 
М.Ткачоў (1972), Трусаў (1980— 84, 
1991; у 1982 з І.Чарняўскім). Знойдзена 
вял. колькасць керамічных, шкляных і 
метал, вырабаў. 3 1992 філіял Нац. 
мает, музея Беларусі. П а р к  (т.зв. 
італьян. сад) створаны на Пд за замка- 
вымі валамі. Закладзены ў 17 ст. як рэ- 
гулярны парк італьян. тыпу з сістэмай

алей і баскетаў, аранжарэямі і вадаёма- 
мі. Па перыметры абсаджаны ліпамі. У 
канцы 19 ст. створаны пейзажны парк 
(пл. каля 20 га), у яго кампазіцыі рэш- 
ткі рэгулярнага парку ў зах. частцы. Ак- 
рамя прысад з мясц. парод у парку 
больш за 400 цеплалюбівых раслін з 
розных куткоў свету. На У ад комплек
су знаходзіцца фальварак, на Пд — 
каскад ставоў з вадзянымі млынамі. За 
3 км ад замка закладзены звярынец для 
палявання. Комплекс у асноўным заха- 
ваўся і з ’яўляецца унікальным збуда- 
ваннем бел. архітэктуры, у якім адлюс- 
траваны стылі готыкі і рэнесансу, сумя- 
шчаюцца рысы абарончай і палацавай 
архітэктуры. Аднесены ЮНЕСКА да 
вышэйшай катэгорыі помнікаў сусв. 
культуры (1994). Вядзецца рэстаўрацыя 
(2000).

Jlim.: И о д к о в с к и й  И И  Замок в Ми
ре / /  Древности. М., 1915. Т. 6; Т к а ч е в  
М.А. Замки Белоруссии. Мн., 1987; Т р у -  
с а ў  А.А. Сгаронкі мураванай кнігі. Мн., 
1990; К а л н і н В.В. Мірскі замак: [Гіст.-ар- 
хіт. нарыс]. Мн., 1995.

В.РЛнціпаў, В.В.Калнін, А.М.Кулагін, j  
A.A. Трусаў. Y

MIPCKI МІКАЛАЕЎСКІ КАСЦЁЛ,
помнік архітэкгуры рэнесансу ў г.п. 
Мір Карэліцкага p-на Гродзенскай 
вобл. Пабудаваны ў 1599— 1605 на мес- 
цы драўлянага касцёла 1587, фундава- 
нага М.К.Радзівілам Сіроткам і асвячо- 
нага Ю.Радзівілам. У 1605 новы мурава- 
ны касцёл асвячоны Б.Войнам. У 1710 
касцёл адноўлены, узведзены мураваны 
алтар у стылі барока, адліты вял. звон у 
гонар перамогі над шведамі ў Паўн. 
вайне 1700— 21. Пры касцёле існавалі 
школа і шпіталь св. Шкаплера (засн. 
Радзівілам Сіроткам у 1610), мураваная 
2-павярховая плябанія (1609— 1880). У 
1865 касцёл прыстасаваны пад царкву. 
Храм —  мураваная 3-нефавая 3-вежа- 
вая базіліка. Цэнтр. неф з паўкруглым 
прэсбітэрыем раней завяршаўся на гал. 
фасадзе вял. квадратнай у плане 4-ярус- 
най вежай з шатровым дахам (захавалі- 
ся 2 ніжнія ярусы). Бакавыя нефы на 
гал. фасадзе завершаны круглымі ў пла
не вежачкамі з вітымі ўсходамі, з боку 
алтарнай ч. —  закругленымі ў плане 
сакрысціямі, абапал якіх —  больш вы- 
сокія гранёныя аб’ёмы, што нагадваюць 
трансепт. На бакавых фасадах вьісокія 
аконныя праёмы з паўцыркульным за- 
вяршэннем. Дзверы аздоблены мает.

коўкай. Пад будынкам крыпта-паха- 
вальня. Т.В.Габрусь.

МІРСКІ РАЁН, адм.-тэр. адзінка ў 
БССР у 1940— 56. Утвораны 15.1.1940 у 
складзе Баранавіцкай вобл., з 8.1.1954 у 
Гродзенскай вобл. Цэнтр —  г.п. Мір. 
Тэр. 0,7 тыс. км2 (1941). 12.10.1940 па- 
дзелены на 12 сельсаветаў. 17.12.1956 
раён скасаваны, тэрыторыя далучана да 
Карэліцкага раёна.

МІРСЮЯ, С в я т а п о л к  - М і р - 
с к  і я, шляхецкі род герба «Бялыня» 
змененая ў BKJI, княжацкі род у Рас. 
імперыі. Вядомы з 16 ст., з 18 ст. выво- 
дзілі сябе ад Святаполка, сына вял. кі- 
еўскага кн. Уладзіміра (адсюль 1-я час- 
тка прозвішча). Лічылі сябе стараж. 
ўладальнікамі Міра. Княжацкі тытул 
зацверджаны ў Полыйчы ў 1821, у Ра- 
сіі —  у 1861. Найб. вядомыя:

Р ы г о р  (?—20.3.1661), ваенны дэеяч, 
стражнік ВКЛ з 1635. Удзельнічаў у паходах 
на Малдову супраць туркаў, у войне Рэчы 
Паспалітай са Швецыяй 1600—29, вайне Рэчы 
Паспалітай з Расіяй 1609—18, вайне Расіі з 
Рэччу Паспалітай 1632—34. Адзін з кіраўні- 
коў войска ВКЛ, якое змагалася супраць укр. 
казакоў на Пд і У Беларусі ў 1648—51. 
9.10.1648 заняў Пінск, удзельнічаў ва ўзяцці 
Бабруйска (гл. Бабруйска абарона 1649), у Ло- 
еўскай бітве 1649, Лоеўскай бітве 1651. Пад 
камандаваннем Я.Радзівіпа ўдзелыіічаў у кам- 
паніі 1654 у час вайны Расіі з Рэччу Паспалі- 
тай 1654—67. Падпісаў Кейданскі дагавор 
1655. Б а г у с л а ў  (? — пасля 1800), брас- 
лаўскі тойскі з 1775, падкаморы з 1777. Па- 
сол на сеймы 1776—86, Чатырохгадовы сейм 
1788—92, належаў да рэфарматараў. Удзель- 
нік паўстання 1794, арганізаваў паўстанцкую 
парадкавую камісію ў Браслаўскі пав.; чл. 
Найвышэйшай літоўскай рады і Найвышэйшай 
нацыянальнай рады. С т а н і с л а ў  В о й -  
ц е х  (21.10.1756, в. Завер’е Браслаўскага 
р-на — 1805), пісар земскі браслаўскі ў 1788, 
вял. пісар ВКЛ з 1791. Пасол на сеймы 1784, 
1788. Уваходзіў у канспіратыўную арг-цыю 
Я.Ясінскага па мадрыхтоўцы наўстання 1794; 
чл. Найвышэйшай літ. рады, Цэнтральнай дэ- 
путацыі Вялікага княства Літоўскага. 
Д з м і т р ы й  І в а н а в і ч  [1824— 
30.1(11.2). 1899], ген.-ад’ютант, ген. ад інфан- 
тэрыі, чл. Дзярж. савета (1880). М і к а л а й  
І в а н а в і ч  [5(17).7.1833, С.-Пецярбург — 
15(27).7.1898], ген.-ад’ютант, ген. ад кавале- 
рыі, чл. Дзярж. савета (1898). 3 1881 наказны 
атаман Войска Данскога. У 1891 набыў Мір- 
скі замак з навакольнымі маёнткамі, дзе збі- 
раўся ўладкаваць радавое гняздо. Пабудаваў у 
Міры вінакурны з-д, палац, заклаў парк 
П ё т р  Д з м і т р ы е в і ч  (1857—1914), мі- 
ністр унутр. спраў Расіі, гл. Святаполк-Мірскі 
П.Д.

Мірскі замкава-пар- 
кавы комплекс. Мірскі Мікалаеўскі касцёл.

